
Annotatsiya: Ushbu magolada o zbek tiliga xos ba ’zi so ‘z, ibora va birliklar
xususida so‘z yuritilgan bolib, ularning ishlatilishi, kelib chiqgishi va tarixiy
taragqiyot jarayonida o ‘zgarishga uchragan shakllarning ba ‘zilari tahlil doirasiga
tortildi.

Kalit so‘zlar: til va tafakkur, tarixiy taraqqiyot, so z etimologiyasi, taglid
so zlar.

Annotation: This article discusses some words, phrases and units specific to
the Uzbek language, and some of their usage, origin and forms that have changed
in the process of historical development are included in the scope of analysis.

Keywords: language and thought, historical development, word etymology,
imitative words.

Bugungi kunda dunyo migyosida yetti mingdan ziyod til mavjud ekanligi
aytiladi. Tillarning miqdori turlicha aytiladi, ba’zi manbalar adabiy me’yorlariga
ega, mutaxassislar tomonidan gonun-goidalari ishlab chigilgan tillarni inobatga
olsa, ba’zilari til shevalarini ham hisobga kiritadi. Hech ularning aksariyati bir-
biriga o‘xshash, shu barobarida farqli ekanligiga e’tibor berib ko‘rganmisiz?
O‘xshash jihatlari borligiga asosiy sabab barcha mavjud tillar kishilik jamiyati
taragqgiyotiga, aniqroq qilib aytganda, olam, odam va jamiyatni ifoda etishga
xizmat qiladi. Tillarning tasvirlash va ifoda etish predmeti, obyekti bitta. Ta’lim,
kundalik-maishiy, ijtimoiy, iqgtisodiy hayot deyarli farqlanmaydi, fagat ularga
nisbatan munosabat, garash turlicha bo‘lishi mumkin. Farqli jihatlari esa til
egalarining tabiati, ijtimoiy, madaniy turmush tarzi, urf-odatlari, dini, yashash
hududi bilan bog‘lig bo‘lishi mumkin. Masalan, o‘zbek tilida sho‘x, to‘polonchi
bolalarga, ayniqsa, o‘g‘il bolalarga nisbatan: “Qachon bu bola tinch yuradi,
sho‘xlik qilmaydi?” degan hazil aralash savolga: “Uxlaganida”, deya javob berish
holati kuzatiladi. Ingliz xalgi ham xuddi shu tarzda javob berar ekan:

Billy-Jo and Joby-Lee-
Naughty twins, the age of three

Visitors say, “Aren’t they sweet?”

I say, “ Yes, when they are asleep!” [Hocking: 5.2009: 99]

Endi birgina shu holatda ikki millat tafakkuridagi farqlarni ko‘rib o‘taylik
(Til va tafakkur bir-biriga uzviy bog‘lig, inson tili orqali, til birliklaridan
foydalangan holda tafakkur gila oladi, uning taffakuri esa tilida namoyon bo‘ladi).
Ular uch yoshli bolaga odobsiz, tarbiyasiz ma’nosini bildiruvchi “naughty” so‘zini
qo‘llagan. Ammo bizda bu so‘z kattaroq yoshdagi bolalarga nisbatan ishlatiladi.
Chunki kichik yoshdagi bolalar ganchalik qaysarlik, tarbiyasizlik gqilishmasin,
ularning injigligi erkalik, yosh bolalik xarakteriga yo‘yiladi. Aksincha, dashnom
bergan kattalarning o°zi baloga qoladi. Negaki azaldan o‘zbek xalgida “Bolaning
ko‘ngli podsho”, “Besh yoshgacha bola podshoh™ bo‘lib kelgan.
O‘zbek tili nihoyatda boy til, aynigsa, undagi maqol, matal, iboralarning rang-
barang tovlanishi, chuqur ma’noga egaligi yaqqol ajralib turadi. Ammo tilda
tarixiy taraqqiyot jarayoni natijasida ma’nosi o‘zgarib ketgan birikmalar ham ko‘p
uchrab turadi (Til hamisha o‘sish-o‘zgarish holatida bo‘lgan dinamik jarayonligi
uchun bunday holatlar dunyo tilshunosligida odatiy hol sifatida gabul gilinadi).
Tilimizda kinoya-kesatiq mazmunida ishlatiladigan “tuya hammomni orzu qilibdi”
birikmasi mavjud. Bir gqarashda ma’noda hech qanday g‘alizlik kuzatilmaydi.
Ammo til birliklariga sinchiklab e’tibor berilsa, mazmuniy mutanosiblik
anglashiladi: “tuya”, “hammom”, “orzu qilmoq” so‘zlari orasida “hammom” ning
ortigchaligi seziladi. Tuya cho‘l sharoitida yashash wuchun juda yaxshi
moslashgan. Oyoq ostida qalin gadoq bo ‘Iganligi uchun quyosh qizdirgan qumda
bemalol yuraveradi... Tuya ovqat tanlamaydi [Y xum Oy Huma, |, 1987, 125]. Endi
shunday jonivorga hammom nega kerak? Hammom so‘zi asli boshqa so‘zning
noto‘g‘ri talaffuz etilishi tufayli birikma tarkibida gotib qolmaganmikan? Magol,
matal, ibora va yuqoridagi barqgaror birikmalardagi tarkib o°zgartirilmaydi,
bo‘laklarga ajratilmaydi, chunki ular nutq momentiga tayyor holda olib kiriladi.
Tuyaning hammomni orzu qilishi har tomonlama tahlil etilganda ham, ular
o‘rtasida assotsiativlik mavjud emas. Hammom [a, cho‘milish joyi, vanna]
Cho ‘milish, yuvinish uchun issiq va sovug suvlari, bir necha issiq va sovuq
xonalari bo ‘lgan maxsus bino [O‘TIL, 311]. Odatda, hammomdagi suv isitiladi
hamda bu joy insonlar uchun mo‘ljallanadi. Hayvonning o°zini hammomda yuvishi
esa mantigdan emas. Buning uchun atrofi keng, ochiq suvli joy bo‘lishi kerak.
Egasi tomonidan bu ish gilinishi mumkin, birog yugorida aytilgan joyda emas.
Bunda hammom so‘zi hammolga almashtirilsa, jumbogning yechimi aniglanadi.
Arab tilida “- “Jaifaala” vaznida bo‘lgan “- ”des “hamala” fe’li “ko ‘tarmoq”,
“tashimoq” [XacanoB, A63anoBa, 2016: 111] ma’nosini anglatadi. Bu so‘zdan
faalun vazni orqali shaxs oti yasalganda “hammolun”, ya’ni “tashuvchi”,
ko‘taruvchi” ma’nosini bildiruvchi so‘z yuzaga keladi. Fikrimizni davom
ettiradigan bo‘Isak, tuyalar, asosan, transport vositasi sifatida xizmat qilib, ulardan
aholi yuk tashishda foydalangan. Bundan shunday xulosa gilish mumkinki, tuya
o‘zining o‘rniga yuk tashib beradigan insonni, hammolni orzu qiladi. So‘zlardagi

o‘zgarish distant assimilyatsiya hodisasi tufayli sodir bo‘lgan bo‘lishi mumkin:
hammo-I, hammo-m tarzida, ikki so‘zning tovush kombinatsiyasi va ketma-ketlik
tartibi deyarli bir xil. Demak, tuya hammomni emas, hammolni orzu gilar ekan.
Taraqqiyot bosqichlaridan o‘tish jarayonida asl mohiyatidan uzoglashgan
o‘zgarishlar tufayli jamiyat lingvistikasiga nisbatan salbiy munosabat bildirmaslik
kerak. Aksincha, individual shaxs sifatida har bir til egasi o‘z nutqiga, nutqiy
faoliyatida tinglovchiga yetkazayotgan axborotiga til himoyachisi ekanligini
unutmagan holda mas’uliyat bilan yondoshmog‘i kerak. Aynan xuddi shunday
mas’uliyatni to‘laqonli his gilgan holda Erkin Vohidov tilshunoslik borasidagi bir
qator qimmatli fikrlarini “So‘z latofati” asarida bayon etgan edi.

Tilni o‘rganish jarayoni juda qiziq, inson yillar davomida qo‘llab kelayotgan
so‘zining boshga ma’nodagi birlik ekanini tushunib olsa yoki uning izohi
murakkab emasligini idrok eta boshlasa, keyingi muloqotda o‘sha so‘zdan
foydalanishda u bilan bog‘liq etimologiya tasavvurda jonlanaveradi. Asarda
ko‘zlamogq (Biror narsa yoki magsadni ko ‘zda tutmog, mo ‘ljallamoq va o ‘shanga
erishish uchun harakat qilmoqg) [https://izoh.uz/word/ko%E2%80%98zla],
ko‘zikmoq (Koz tegishi natijasida kasalga chalinmoq)
[https://uz.wiktionary.org/wiki/ko%CA%BBzikmoqg], ko‘zgu singari so‘zlar
berilib, ularning asosi ko‘z so‘zi ekanligini aytiladi. Ko‘z nima uchun ko‘z deb
nomlangani esa javobsiz savollardan biri. O‘zbek tili tarixida -z qo‘shimchasi
mavjud bo‘lib, u ham egalik go‘shimchasi, ham shaxs-son qo‘shimchasining
ko‘plik hosil giluvchi shakli hisoblangan: kishin+iz (bunda -ngiz shaklining
gisgargan varianti ekanligi anglashib turadi), alin+i+z [Abdurahmonov, Shukurov,
Mahmudov, 2008, 79, 216] kabi. Ko‘z a’zosi juft ekanligini bildirish uchun asosga
-z qo‘shimchasi go‘shilgan bo‘lishi ham mumkin, tizza so‘zida ham shunday holat
mavjud. So‘z oxiridagi unli tovush tarixiy taragqgiyot natijasida orttirilgan bo‘lishi
ehtimoldan yirog emas. Bunga misol sifatida tiz cho‘kmoqg fe’lini keltirish
mumkin. Tiz cho‘kish jarayoni tizza qismini pastga tushirish bilan bog‘lig bo‘lsa
ham, “tizza cho’kmoq” deyilmaydi. Yoki oyoq bilan bog‘lig ba’zi
tushunchalarning nomlanishiga e’tibor bering: oyoq, paypog, tuyog. Nega ularning
barchasida oxirgi ikki tovush takrori kuzatiladi? Bu so‘zlar yasalganini anglatadimi
yoki tub holatida shunday takror mavjudmi? Albatta, bu jihat alohida o‘rganilishi
shart deya olmaymiz, shunchaki nom ifodasida xalgning neni ko‘zlagani, ganday
ma’nolarni bog‘lay olgani gizig. Taqglid so‘zlarning nomlanishi ham oz qoidasiga
ega: chiggan tovush chapillasa, chapak, qarsillasa, garsak bo ‘ladi. Chapak
chalganda chap-chapga yaqin tovush chigishi mumkin. Ammo bu o‘rinda bir
istisno holat kelib chigadi. Ovqatni yoki iste’mol mahsulotlarini ovoz chigarib
yeyish ham chapillashga kiradi. Shuning uchun “Chapilla(t)masdan ye” deyiladi.
Demak, har chapillab chiggan tovush chapakligi e’tiborga olinsa, yeyishda ham
lablar chapak chalar ekan-da. Qarsillashda ham xuddi shunday bo‘ladi. Bu yerda
garsakni kim chalayotgani, uning qaysi jinsga mavjudligi ahamiyatli bo‘lishi
kerak. Odatda, erkaklar olgishi baland ovoz chiqgaradi, ayollarda esa bu holat
belgisi past. Biroq hozir gap bunda emas. Agar garsillashga daraxtning gars etishi,

gattiq jismning shunday ovoz chigarishini ham ta’kidlaydigan bo‘lsak, garsak so‘zi
ham ko‘p ma’noli so‘z hisoblanadi. Taglid so‘zlar fizik, biologik tovush va holatni
nomlashga harakat giladi. Har doim ham bu nomlar va nomlanuvchi o‘rtasida ayni
o‘xshashlik topilmaydi, chunki tilning nomlash imkoniyati har xil va dunyo
miqgyosida holat bir bo‘lsa-da, deyarli bir xil taglidlarni, taglid so‘zlarni uchratish
giyin. O‘zbek tilida hali tadgig etilmagan, o‘rganilmagan jihatlar talaygina,
aynigsa, tilimizda 80 mingdan ortig so‘zlarimiz mavjud, ulardan izoh talablari
o‘rganilishga va keng omma e’tiboriga havola etilishi kerak. Zeroki har bir til
foydalanuvchisi 0°zi murojaat etayotgan tilni bor bo‘y-basticha his eta olsin.

